
 1

                                         
JAARGANG  12   VOLUME  34 

�����������	

���
����
	
�
����
��
����	���

�������������������
������������
���������
����������
	����
�������	�������	�����

�������������������������������� �����
 

 Luk. 21:36  -  “Maar wees waaksaam en bid altyddeu r dat julle die krag kan ontvang om 
deur al hierdie dinge wat gaan gebeur, behoue deur te kom en om voor die Seun van die 
mens te verskyn.” 
 

1. GEBEDSVERHORINGS:   LOOF DIE HERE VIR!  
a) Stephan Barnard (21jr)  -  Hart probleme en epilepsie  -  Baie dankie vir almal se gebede 
 die afgelope tyd.  Dit gaan baie goed met hom.  Die Barnard gesin. 
      

2.       VOORBIDDING VIR SIEKES:  
Lidmate:  
a)  
Nie-Lidmate:  
a)     Jorban Barnard (18mde) (16/11/09)  -  geen immuniteit.  Sy mangels en adenoids is 
 Dinsdag 17/8 verwyder.   Hy het nou brongitis ook.   
b) Monique Barnard (2½jr)  -  is blind in een ogie.  Die ander ogie is onlangs geopereer en 
 het ‘n bietjie sig.  
Bid gedurig:  
Mev/Mej:    
Elani le Grange (39jr, kanker, 27/03/06), Thea Nel (10jr, nierprobleme, 13/8/07), Madeléne de Jager, (37jr, kanker, 
31/3/08), Lea Viviers (2jr, gewasse op haar brein, 20/10/08), Jongmeisie “E” (20jr, dwelmverslaaf, 9/2/09), Cathy 
Malan (45jr, aggresiewe kanker, 27/7/09), (Kleuter “K”, 5jr, omstandighede, 14/9/09), Ria van Rooyen (76 jr, 
algemene gesondheid, 9/8/10), Rina Naude, dermobstruksie, 9/8/10), “L.F.” (35jr, probleme met heup, 9/8/10), 
Monique Barnard (2½jr, gesiggestremd, 23/8/10). 
Mnr:     
Vihan du Toit (6jr, blind gebore, 6/11/06), Freddie de Kock (beenmurg kanker, 16/3/09), Jorban Barnard (18mde, 
geen immuniteit, 16/11/09), Koos Conradie (83jr, bloedarmoede, 9/8/10) 
 

3. VOORBIDDING VIR:  
Lidmate:  
a)  
 

4. DAG TOT DAG  GEBEDSGIDS:  
MAANDAG    23   AUGUSTUS.  
Gebedsfokus op redding: Aanbieders van gespreksprog ramme 
Bid by name vir al die aanbieders van gespreksprogramme wat God op jou hart lê. Vra dat elkeen 
van hulle Jesus Christus as hulle Here en Verlosser sal leer ken en aanneem. Bid dat hulle 
openlik sal getuig en ook geestelik sal groei. Vra dat hulle getuienis duisende na God se 
koninkryk sal aantrek. Bid vir Christen-aanbieders om staande te bly en nie kompromieë te maak 
nie. 
Gebedsfokus op Ramadaan:  Dag 13: Khadijah 
Solank as wat Mohammed met Khadijah getroud was, het hy nie met ’n ander vrou getrou nie omdat hy so 
lief was vir haar. Sy was net so toegewyd aan hom. Toe hy sy eerste openbarings ontvang het, het sy ’n 
belangrike rol gespeel om hom te oortuig dat hy besig was om ’n profeet te word. Sy het selfs haar rykdom 
gebruik om Islam te bevorder, soveel so dat sy selfs vervolg is as gevolg van haar ondersteuning vir haar 

man. Daar is letterlik honderde duisende en moontlik meer as ’n miljoen Moslemvroue in die wêreld met 
die naam Khadijah. Baie van hulle weet min omtrent Mohammed se vrou of van haar positiewe voorbeeld 
in baie aspekte van die lewe.  
Bid vir die lewende Khadijahs, dat hulle die Here J esus deur middel van vriende, die radio, 
literatuur, televisie en ander media sal leer ken. Bid vir die redding van Moslemvroue en dat hulle 
hul mans sal beïnvloed om Jesus as Verlosser aan te  neem. 
 

DINSDAG   24   AUGUSTUS. 
Gebedsfokus op veiligheid en sekuriteit: SMS-wenkin isiatief om misdaad aan te pak 
Die Misdaadlyn is in Junie 2007 begin. Dit opereer onafhanklik en anoniem en is daarop gemik 
om kriminele van die straat af te kry. Hierdie projek dra die goedkeuring van die Suid-Afrikaanse 
Polisiediens (SAPS). As iemand vermoed dat ’n ander persoon (selfs familie of vriende) by 
misdaad betrokke is, kan hy of sy dit anoniem rapporteer. Enige inligting oor misdadigers wat aan 
die Misdaadlyn oorgedra word, sal opgevolg word – of die oortreders moordenaars, verkragters, 
rowers, kapers, dwelmhandelaars, bendelede, kindermolesteerders ensovoorts is.   Die publiek 
kan ’n SMS stuur na 32211 of www.crimeline.co.za besoek om anonieme wenke oor enige 
misdaad of die verdagte optrede te stuur.  
Dank die Here vir inisiatiewe van hierdie aard in a ntwoord op baie gebede oor die jare! Bid 
dat mense bewus sal word van hierdie inisiatief en dat baie kriminele tereg sal staan vir 
hulle dade. Bid dat niemand hierdie lyn sal misbrui k om persoonlike vendettas te voer nie. 
Gebedsfokus op Ramadaan:   Dag 14: Die Luo van Keni a 
Die Luo is die tweede grootste etniese groep in Kenia met ongeveer vyf miljoen mense (die grootste groep 
is die Kikoejoe, met ongeveer 7,5 miljoen). Die bevolkingsgetal is ongeveer 39 miljoen. Tradisioneel woon 
hulle in die omgewing van die Victoria-meer, maar hulle is ook oor die land versprei. Daar is feitlik geen 
inligting beskikbaar oor Moslems onder die Luo, Kikoejoe, Kalenjin of Kamba in Kenia nie – etniese groepe 
waarvan die meerderheid stamme Christene is. Dra die vyf miljoen Luo in Kenia deur gebed aan die  
Here op. Vra vir werkers in hierdie oes. Bid ook vi r die groepe gelowiges in Oos-Afrika, dat hulle nie  
die Moslems in hulle geledere oor die hoof moet sie n nie, maar hulle in liefde sal ontmoet en 
vrymoedig met hulle oor Jesus sal praat. 
 

WOENSDAG   25   AUGUSTUS.  
Gebedsfokus op kinders: Voetgangersterftes 
Voetgangerbeserings is een van die hoofoorsake van dood en gestremdheid onder kinders. In 
Suid-Afrika alleen word daar jaarliks 33 500 kinders beseer en 565 sterf. Noodlottige ongelukke 
by kinders kom die meeste in die ouderdomsgroep 5 tot 14 jaar voor. Bykans 40% van hierdie 
sterftes vind op plattelandse paaie plaas.  
Dra asseblief hierdie situasie deur gebed aan die H ere op en bid vir ons kinders se 
veiligheid op die paaie. Bid dat volwassenes die ki nders reeds vanaf ’n jong ouderdom oor 
padveiligheid sal leer. 
Gebedsfokus op Ramadaan:   Dag 15: Wat is besig om in Dubai te gebeur? 
Die afgelope aantal jaar het Dubai ’n wêreldstad met glansende wolkekrabbers en ommuurde villas 
geword. Ongeveer 85% van die inwoners kom nie oorspronklik uit die Emirate nie. Die meerderheid 
buitelandse werkers kom uit Indië, Pakistan, Bangladesj and ander Arabiese lande. Die Verenigde 
Arabiese Emirate het ’n bevolking van vyf miljoen: Moslems 65%, Hindoes 17%, Christene 9%, Boeddhiste 
4%, ander of onbekend 5%. Die stad het beslis ook ’n donker kant. Die groot bedrae geld in Dubai se 
finansiële en vaste-eiendomsmark lei tot allerhande wettige en onwettige aktiwiteite. Baie van die 
buitelandse werkers wat hulleself as Christene beskou, is dit net in naam.  
Bid dat hierdie gelowiges werklik ’n voorbeeld vir die Moslems en nie-Moslems sal wees en sal 
illustreer wat dit beteken om volgens die gebooie v an die Here te leef (Matt.4:16, Joh.8:12). Bid ook 
vir die redding van mense in die Emirate, ander Ara biere, die Pakistani’s en die Bangladesjers. Die 
Emirati-samelewing is geslote vir buitestaanders. D ie werklike kontak tussen Emirati’s en nie-
Emirati’s is redelik beperk. Bid vir geleenthede vi r mense in Dubai om Jesus te ontmoet. 

DONDERDAG   26   AUGUSTUS.  
Gebedsfokus op die ekonomie: Internetmisdaad neem t oe 
Volgens die Suid-Afrikaanse Bankrisiko-inligtingsentrum (SABRIC) het die aantal skemas om 
d.m.v. slinkse metodes vertroulike inligting van gebruikers van Internetbankdienste te bekom, 
toegeneem. In sommige e-posse doen bedrieërs hulle voor as verteenwoordigers van die Suid-
Afrikaanse Inkomstediens en lok dan hulle slagoffers uit om hulle bankbesonderhede te verskaf 
met beloftes van sg. belastingterugbetalings.  
Bid dat mense wat by dié tipe misdaad betrokke is, opgespoor sal word en dat hierdie 
sindikate ontmasker en toegemaak sal word. Bid dat Suid-Afrikaners wakker sal wees en 
nie in hierdie strikke sal trap nie. Hou ook aan bi d vir die redding van misdadigers. 
Gebedsfokus op Ramadaan:   Dag 16: Moslems in Toron to 
Groter Toronto is waarskynlik die stad met die grootste aantal kulture ter wêreld, en huisves nou moontlik 
meer as 300 000 Moslems van regoor die wêreld (statistiek wissel). Drie van die stad se digsbewoonde 
toringwoonstelgebiede, naamlik Thorncliffe Park, Crescent Town en Dixon Park, is oorwegend Moslem. 
Hier woon mense uit Afghanistan, Pakistan, Bangladesj en Somalië. Elke vierkante kilometer van hierdie 
woongebiede huisves tot soveel as 20 000 mense. Die afgelope jare het ’n aantal gelowiges daarin 
geslaag om teenoor vriende van die hoop wat hulle in Christus het, te getuig. In baie gevalle word 
Moslems vir die eerste keer uitgenooi om in ’n Christen se huis te kom. Wanneer Moslems aan Christus 
voorgestel word, is daar baie wat wegdraai, maar ander word sterk deur Hom aangetrek!  
Bid dat Jesus geëer sal word in sowel die lewe van gelowiges as dié wat vir die eerste keer van 
Hom hoor. Bid ook dat Kanada se Moslems werk en hoo p sal kry en ’n gevoel dat hulle in die land 
tuis is. Bid vir hulle verlossing. 
 

VRYDAG   27   AUGUSTUS.  
Soek God se aangesig namens regeringsleiers 
Seën hulle op jou knieë: 
·  Bid vir lede van die parlement en vir amptenare in regeringsposte dat elkeen 'n voorbeeld van 

geregtigheid in die samelewing sal wees. 
·  Bid dat hulle in hulle pogings in die regering God se geregtigheid sal ervaar. 
·  Bid dat hulle die Here sal leer ken, eer en volg. 
Seën hulle op 'n praktiese manier 
·  Oorweeg dit om die burgemeester van jou dorp te besoek. Oorweeg dit, as die Here jou so lei, 

om 'n kort nota met die seëngebede wat jy vir hulle bid, aan hulle te stuur. 
Skryf die dinge neer wat jy hierdie week kan doen om liefde aan regeringsleiers te betoon. 
Gebedsfokus op Ramadaan:   Dag 17: Die Vrydagpreek 
In die groot stede van Pakistan en Afghanistan, asook in honderde nedersettings en dorpe tussen hierdie 
stede, sal duisende grootliks ongeletterde Pastjoen-mans vandag luister na preke wat oor luidsprekers 
kom. Pastjoenvroue werk oor die algemeen fisies hard in hulle huise. Omdat hulle praktiese hulp nodig het, 
raak hulle maklik by okkultiese bedrywighede betrokke omdat hulle hoop om daardeur te oorleef en vooruit 
te kom in hulle onseker bestaan. Baie van hulle sal waarskynlik positief op Jesus se gelykenisse reageer 
as hulle dit sou hoor.  
Bid vir die leiers van die moskees wat vandag die p reke lewer. Mag hulle ywer vir hulle god/Allah 
hulle dring om tot 'n ware kennis van die lewende G od te kom (Rom.10:1-4). Bid ook vir ’n 
Goddelike ingryping in al die Pasjtoengemeenskappe,  dat baie tot redding sal kom. 
 

SATERDAG   28   AUGUSTUS.  
Gebedsfokus op die omgewing: SA wil belê in waterse kuriteit 
Suid-Afrika is van plan om met ’n verskeidenheid programme te begin om water te bewaar en sy 
waterbronne te diversifiseer, en om binne die volgende agt jaar in 'n infrastruktuur vir die 
verskaffing van water te belê. Enkele terreine sluit in die ontsouting van seewater in die 
kusgebiede en die uitbreiding van die hergebruik van gesuiwerde afvalwater.  
Bid vir almal wat hierby betrokke is, dat hierdie p lanne deeglik nagevors sal word voordat 
dit geïmplementeer word en dat dit suksesvol sal we es. 

Gebedsfokus op Ramadaan:   Dag 18: Marokko 
Mohammed VI, wat in 1999 koning geword het, is die hoogste politieke, militêre en godsdienstige gesag in 
Marokko. Nieteenstaande sy pogings om omstandighede in die land te verander, is ’n groot deel van die 
bevolking steeds arm. Ryk mense neem dikwels arm mense in diens met die belofte om hulle te betaal, 
wat dikwels nie gebeur nie. Bid dat die koning self ’n persoonlike openbaring van die Here Jesus Christus 
sal ontvang en dat hy sy land met wysheid en goddelike insig sal lei. Sekere owerhede het al gelowiges in 
Marokko vervolg, baie is al gedreig en ander is in die tronk gegooi.  
Bid vir die Vervolgde Kerk, dat dit vreesloos sal g roei te midde van moeilike omstandighede. Bid vir 
baie nuwe geleenthede wat ’n leefbare, ordentlike i nkomste aan die armes sal verskaf. 
 

SONDAG   29   AUGUSTUS.   

Die vrees van die Here vou ons toe met Sy krag en l iefde 
Want God het ons nie ’n gees van vreesagtigheid gegee nie, maar van krag en liefde en 
selfbeheersing (2 Tim.1:7). Die “vrees” waarvan ons in hierdie vers lees is nie dieselfde as die 
“vrees” in Romeine 8:15 of Spreuke 1:7 nie. Die heilige vrees van die Here omvou ons met Sy 
krag, liefde en denke. Ons vrees daarom nie soos gewone mense vrees nie en ook nie die dinge 
wat gewone mense vrees nie. As ons in die vrees van die Here wandel, is niks vir ons onmoontlik 
nie (Matt.19:26), sal ons Hom van harte liefhê, met ons hoop gevestig op Hom (1 Joh.4:16) en 
kan niks ons anders oortuig nie! (1 Kor.2:16). 
Om oor na te dink:  Vra dat Hy sal voortgaan om die geheimenis van Sy onfeilbare liefde deur Sy 
Gees wat op elke Christen rus, aan ons te openbaar. 
Gebed:  Hemelse Vader, leer my die vrees van die Here wat m y lei om dit wat sleg is, te 
vermy (Spr.3:7), en om die kwaad, hoogmoed, verwaan dheid, ’n verkeerde lewe en slinkse 
woorde te haat (Spr.8:13), wat my hart daarvan weer hou om op sondaars afgunstig te wees 
(Spr.23:17) en wat my verhinder om deel te word van  die opstandiges (Spr.24:21). 
Gebedsfokus op Ramadaan:   Dag 19: Saoedi-Arabië 
Koning Abdullah is die leier van Saoedi-Arabië. Dié land het ’n bevolking van 24,7 miljoen, waarvan slegs 
2,2% Christene is. Die land is derde op die World Watch List (WWL) van lande wat Christene vervolg. Alle 
nie-Moslem aanbidding in die openbaar, is verbode. Oortreders kan in hegtenis geneem, in die tronk 
gegooi, geslaan, gedeporteer en soms ook gemartel word. Die meeste Christene is buitelanders. Hulle 
word oor die algemeen toegelaat om privaat te aanbid, maar sommige is al in hegtenis geneem, met die 
dood gedreig en gedwing om te gaan wegkruip. Saoediese gelowiges moet hulle geloof geheim hou.  
Bid dat diegene wat die Here Jesus deur middel van satelliet-TV-programme en die Internet leer 
ken, 'fellowship' en geestelike bemoediging sal vin d. Vra dat buitelanders en die leiers van 
Saoediese gemeentes veilig sal wees en die moed en wysheid sal hê om standvastig te bly. Volhard 
deur gebed dat die Here Homself deur drome en visio ene aan die miljoene mense in Saoedi-Arabië 
sal openbaar wat nog nooit Sy Naam gehoor het nie. (Webwerf: 
 

WAT MOSLEMS GLO OOR JESUS 
 

·  Jesus is wonderbaarlik deur God in die maagd Maria se baarmoeder verwek. 
·  Jesus is slegs ‘n profeet, Hy is nie God nie (nie die Seun van God nie en nie God in die vlees nie). 
·  Jesus was eintlik ‘n goeie Moslem en Hy het ‘n vroeë vorm van Islam aan die Jode verkondig. 
·  Jesus het nie aan die kruis gesterf nie. Hy is direk hemel toe. Judas het sy gesig verander en in Jesus 

se plek gesterf as ‘n oordeel van God. 
·  Jesus sal eendag weer kom, Hy sal trou en kinders hê. Hy sal die foute regstel wat die Christene oor 

Hom verkondig het. Hy sal sterf, in Medina begrawe word en soos alle mense in die Laaste Oordeel 
geoordeel word. 

 
 
 
 


